
(ярашганлик муносабати билан жиноий жавобгарликдан озод қилиш 
2024 йил ноябрь ойининг 12 куни, жиноят ишлари бўйича Наманган шаҳар суди, Наманган вилоят юридик техникуми биносида очиқ сайёр суд мажлисида, шаҳар судининг судьяси А.Қахрамоновнинг раислигида, судья ёрдамчиси С.Мирзаназарованинг котиблигида, давлат айбловчиси Наманган шаҳар прокурорининг катта ёрдамчиси А.Абдумажидов, гумон қилинувчи Абдухалилова Шодия Зокиржон қизи ва унинг ҳимоячи адвокат О.Азимов, жабрланувчилар К.Кимсанова, С.Бозорованинг иштирокида, Ўзбекистон Республикаси Жиноят кодексининг 
169-моддаси 1-қисми билан Абдухалилова Шодия Зокиржон қизига оид 
1-1601-2408/1353-сонли жиноят иши кўриб чиқилди.

Иш ҳужжатларига кўра:
Абдухалилова Шодия Зокиржон қизи 29.11.1999 йил Чуст туманида туғилган, ўзбек, Ўзбекистон Республикаси фуқароси, маълумоти тугалланмаган олий, турмушга чиқмаган, Наманган шаҳар болалар ахборот ресурс маркази ишчиси, Чуст тумани, Дамобод МФЙ, Ўрта тўп кўчаси, 10-уйда яшайди. 
Суд, гумон қилинувчи, жабрланувчилар кўрсатувларини ҳамда давлат айбловчиси ва ҳимоячининг фикрларини тинглаб, қуйидагиларни

Гумон қилинувчи Абдухалилова Шодия Зокиржон қизи 2024 йил 
12 октябрь куни соат 15:00ларда  ўзи ижарада яшаб келаётган Наманган шаҳар “Обихаѐт” МФЙ Ибрат кўчаси, 6-уй, 41 хонадонда бирга яшовчи Кимсанова Камола Шавкатжон қизининг қора рангли сумкасидаги оқ рангли тақинчоқлар солинадиган қутида бўлган нарҳи 4.500.000 сўмлик, Бозорова Севара Қаххорали қизининг “Gucci” номли сумкасининг ички чўнтагида бўлган нарҳи 2.500.000 сўмлик тилла тақинчоғини яширин равишда талон-торож қилиб воқеа жойидан яширинган. 


       Гумон қилинувчи Ш.Абдухалиловадан икки дона аёллар троси текшириб кўриш учун баённома орқали олиниб, ашёвий далил деб эътироф этилиб жабрланувчилар К.Кимсанова ва С.Бозоровага тилхат асосида топширилган.


Гумон қилинувчи Абдухалилова Шодия Зокиржон қизи суд мажлисида ярашув тўғрисидаги аризасини қувватлаб, айбига тўлиқ иқрорлиги, қилмишидан чин кўнгилдан пушаймонлиги, содир этган қилмишини оқибатларини англаганлиги, жабрланувчилар К.Кимсанова, С.Бозоровадан кечирим сўраганлиги, улар билан ўзаро ярашиб олгани, жабрланувчиларни унга нисбатан моддий ва маънавий зарарлар масаласида даъвоси йўқлиги, ярашув ихтиёрий бўлганлиги билдириб, жиноят ишини тарафларнинг ярашганлиги муносабати билан тугатишни сўради.
Жабрланувчи Кимсанова Камола Шавкатжон суд мажлисида берган ярашув тўғрисидаги аризасини қувватлаб, гумон қилинувчи Абдухалилова Шодия Зокиржон қизига нисбатан моддий ва маънавий зарарлар масаласида ҳеч қандай даъвоси йўқлиги, гумонланувчи томонидан етказилган зарарлар тўлиқ бартараф этилгани, иш бўйича ўзаро ярашиб олишгани, аризани ўз хоҳиши билан ёзгани, унга бирон-бир тазйиқ бўлмагани, ярашув суд томонидан тасдиқлангандан кейин келиб чиқадиган ҳуқуқий оқибатларни тушунганлиги ҳақида кўрсатма бериб, жиноят ишини тарафларнинг ярашганлиги муносабати билан тугатишни сўради.

Жабрланувчи Бозорова Севара Қаххорали қизи суд мажлисида берган ярашув тўғрисидаги аризасини қувватлаб, гумон қилинувчи Абдухалилова Шодия Зокиржон қизига нисбатан моддий ва маънавий зарарлар масаласида ҳеч қандай даъвоси йўқлиги, гумонланувчи томонидан етказилган зарарлар тўлиқ бартараф этилгани, иш бўйича ўзаро ярашиб олишгани, аризани ўз хоҳиши билан ёзгани, унга бирон-бир тазйиқ бўлмагани, ярашув суд томонидан тасдиқлангандан кейин келиб чиқадиган ҳуқуқий оқибатларни тушунганлиги ҳақида кўрсатма бериб, жиноят ишини тарафларнинг ярашганлиги муносабати билан тугатишни сўради.

Ўзбекистон Республикаси Жиноят кодексининг 661-моддасига мувофиқ, Жиноят кодексининг 169-моддаси 1-қисмида назарда тутилган жиноятни содир этган шахс, агар у ўз айбига иқрор бўлса, жабрланувчи билан ярашса ва етказилган зарарни бартараф этса тарафларнинг ярашилганлиги муносабати билан жиноий жавобгарликдан озод этилиши мумкинлиги кўрсатиб ўтилган.
Суд жабрланувчилар К.Кимсанова, С.Бозорова ҳамда гумон қилинувчи Ш.Абдухалилованинг ярашув тўғрисидаги аризаларини жиноят иши ҳужжатлари билан ўрганиб, давлат айбловчиси ва ҳимоячининг жиноят ишини тарафларнинг ярашганлиги муносабати билан тугатиш ҳақидаги фикрини эшитиб, гумон қилинувчи Ш.Абдухалилованинг айбига тўлиқ иқрорлиги ва етказилган зарарни тўлиқ қопланганлиги, жабрланувчиларни унга нисбатан моддий ва маънавий зарар бўйича даъвоси йўқлиги, жабрланувчиларга бирон-бир тазйиқ бўлмаганлиги, ярашув гумон қилинувчи ва жабрланувчилар хоҳишлари билан бўлаётганлиги ҳамда Ўзбекистон Республикаси Жиноят кодексининг 169-моддаси 1-қисмида назарда тутилган жиноят Жиноят кодексининг 661-моддасига мувофиқ ярашувга тушишини инобатга олиб, гумон қилинувчи Абдухалилова Шодия Зокиржон қизига нисбатан юритилган жиноят ишини тарафларнинг ярашганлиги муносабати билан тугатишни ҳамда гумон қилинувчи Абдухалилова Шодия Зокиржон қизини жиноий жавобгарликдан озод қилишни лозим топди.

Суд, Ўзбекистон Республикаси ЖКнинг 661-моддаси ва Ўзбекистон Республикаси ЖПКнинг 423, 582, 583, 586-моддаларини қўллаб, 

Гумон қилинувчи Абдухалилова Шодия Зокиржон қизига нисбатан юритилган жиноят иши тарафларнинг ярашганлиги муносабати билан тугатилсин, гумон қилинувчи Абдухалилова Шодия Зокиржон қизи жиноий жавобгарликдан озод қилинсин.
Ашёвий далил деб эътироф этилган икки дона аёллар троси жабрланувчилар К.Кимсанова, С.Бозороваларга тилхат орқали қайтарилганлиги инобатга олинсин.

Тергов ҳаракатлари акс эттирилган бир дона диск жиноят ишига қўшилгани инобатга олинсин. 

Ажримдан норози томонлар ажрим эълон қилинганидан бошлаб 
10 (ўн) кун ичида шу суд орқали Наманган вилоят судига хусусий шикоят ва протест келтиришга ҳақлидирлар.

Раислик қилувчи, судья  

(имзо)

     А.Қахрамонов

